
Paco Sadaren lana, Sanz Enea aretoan bildua. pHOTOMUSEUM

nardo Da Vinciri begira egindako
gogoeta lana islatzen du pintura-
tik gertu dagoen dozena bat lanez
osaturiko bilduman. «Irudietan
islatu nahi izan dut Errenazimen-
tuko maisu handi hark nire irudi-
men xumean sortzen duena».
Enrique Apariciok tamaina txi-
kiagoko 23 lan bildu ditu, aldiz,
eta batez ere argiari erreparatu
dio. «Argazkiak egiteko proze-
suan ezinbesteko faktore fisikoa
izateaz gain, adierazteko eta
modelatzeko eginkizun plastikoa
betetzen du».

Ignacio de Alavak ere argiaren
eta itzalaren arteko kontrastee-
tan jarri du mira, Jorge Oteiza
eskultorearen lana izanik gogoe-
tarako tresna, eta Paco Sadak
basoen argazki-konposizio
batzuk ondu ditu: «Baso horie-
tan babes dugun natura horren
jatorrizko ideia adierazten da;
non argia trabeska agertzen baita
zuhaitz zutabeen artean, jatorriz-
ko gurutzadura azpimarratuz eta
birsortuz».

‘DRONEGRAFIAK; BEGIRADA

HEGALARIA'

Non. Zazpi galerian

Noiz arte. Apirilaren 22ra arte.
Dronegrafia terminoa oraindik
ere arrotza da hiztegietan, eta
baita testu zuzentzaileentzat ere,
baina ohikoa Santiago Yanizen
(Bilbo, 1957) eguneroko lexikoan.
Dronegrafiak erakusketan ezta-
baida berri bat proposatu du
Yanizek. Droneak gaur egunera
arte ezinezkoak ziren lurralde
bisualak esploratzeko erreminta
interesgarria eskaintzen dio
argazkigintzari. Paisaiaren eta
lurraldearen irakurketa deskri-
batzailea baino harago, lurraren
azala esplora daiteke ikuspegi

berri horrekin, seinaleak, ikono-
ak, geometriak eta abarrak bila-
tuz. Baina, eztabaidarako osa-
gaiak ere badakartza. Zer da
dronegrafia bat? Argazki bat?
Irudi robotiko bat? Eta jarraian
beste galdera batzuk: Nork egiten
du dronegrafia bat? Droneak?
Pilotuak? Argazkilariak?

Yanizek Euskal Herriko pai-
saien, mendien eta naturaren ar-
gazkiak egin nahi izan ditu, ar-
gazkilaritzak sortzen dion pasio
nekaezinarekin. Argazkilari,
idazle eta gidoilari aritu ondoren,
orain kameraria da droneekin
egindako bideo ekoizpenetan. Eta
Dronegrafiak argazkilaritzaren
begirada finkatzeko lurralde be-
rrien bila ari den esperimentu bi-
sualada...

‘ARGAZKIAK’

Nona. Torre Luzea aretoan.

Noiz arte. Maiatzaren 13ra arte.
Italian bizi da azken urteetan Jose
Ignacio Altuna argazkilari gipuz-
koarra. Argazkigintza ikasi zuen
Milanen, eta 1987tik argazkilari-
tzadaukalanbidetzat, baienpresa
pribatuetarako, bai zenbait aldiz-
karitarako lan egiten du, publizi-
tatearen eremuan batik bat.

Argazki Bilerako erakusketan,
«egunerokoaren irudi ezagute-
rrazak» abiapuntutzat izanik,
abstraktu bihurtu ditu,fokatze
faltaren bitartez haiei mugimen-
duaren efektua emanik edo gehi-
tuz. Haren ohiko jarduneko irudi
komertzialenetatik aldendu da,
hortaz, eta alderik artistikoena
erakutsi du Zarauzko erakusketa
honetan, eta kolorea izan du guz-
tiei batasuna emateko lan tresna
nagusi; kolore gorrixketatik ur-
din aldera egiten dute argazkiek,
tonalitate jolasa proposatuz.

Manex Fuchs, Zazpi senideko lanaren pasarte batean. |SABELLE MIQUELESTORENA

Gure gu zapuztuak

AgusPerez

uskaltzaindiaren Hizte-
giak dio axut interjek-
zioa erronka edo ar-
buioa adierazteko era-
biltzen dutela Iparraldean, eta
Axut! izena hartu du Le Petit
Théatre de Pain konpainiatik sor-
tutako proiektu berri honek,
«euskaraz sortu, egin eta eragite-
ko>, haren partaide nagusi diren
Fuchs anaien esanetan. Ander Li-
pusen zuzendaritzapean plazara-
tu dute beren lehen sorkuntza
eta, haien guztien ibilbideari fidel
izanik, antzezpenean uneoro gu-
rutzatudira atzealde sozial eta
politikoa eta aktoreen bizipenak,
ikusle askorenak ere izan daitez-
keenak. Seguruenik, sakoneko
konbinazio zintzo horretan datza
gurean, ez beste inon, sortu eta
garatu den teatro mota honen in-
darra, eraldatzailea bainoago era-
tzailea dena. Gurearen eratzailea.
Izenburuak berak dioenez,
zazpi senidekoren kontakizune-
tan oinarritu da emanaldia, eta
haietan guztietan nagusitu da
anaia, arreba, ahizpa edo neba-
ren galera. Behin-behineko gale-
raedo behin-betikoa, espetxea
dela, istripuzko heriotza dela,
gaixotasun terminala dela. Gale-
raazken finean, zerbait, norbait,
galtzen dugunean konprenitzen
baitugu haren ezean gu ez garela
ordura arte izan ginena izango.
Anaiak dira Ximun eta Manex
Fuchs, eta horrek ere indar bere-
zia eman dio emanaldiari, baina
antzezlan honen indarra hainbat
lekutatik etorri da eta haien arte-
an lehen lekua hartu duistorioen
benetakotasunak. Ikusle batzuei
preso dagoen anaia bikiaren ka-
sua helduko zaie gehien, beste
batzuei anaia torturatuak bere
bizipena kanporatu ezina... baina
emanaldia une paregabez josita
etorri da, hala nola anai-arrebak

KRITIKA
Antzerkia
‘Zazpi senideko’

Konpainia: Axut!. Zuzendaria:
Ander Lipus. Testuak: Lander Garro,
Gaizka Sarasola, Lorentxa Beirie,
Aitzaro Arano, Argi Perurena, Unai
lturriaga, Efaut Castagnet. Idazkera
aholkularia: Igor Elortza.

et: i

Josep Duhau. Musika aholkularia:
Asier ltuarte. Bideoa: Enaut
Castagnet. Jantziak: Marodi
sorkuntzak. Antzezleak: Manex eta
Ximun Fuchs. Lekua: Aulestiko udal
aretoa. Eguna: Apirilak 2.

gurasoen kalapitatik ihes eginda

armairuan gorde direnekoa edo-

ta adimen urriko ahizpak atzerri-
radoan besteari egin dion eszena
erdiragarria.

Horretarako, noski, Fuchs
anaien jakituria eszenikoa behar
da, emakume zein gizon, ume
zein nagusi, libre ibili zein preso
egon, zehaztasun ikaragarriz jo-
katu dituztelako rol guztiak. Bes-
talde, ikusle aktiboaren esku ge-
ratuda apaindura eskematikoa
bere kabuz osotzea, istorioen ar-
teko trantsizio arinak izan direla-
ko hurrengo atalean sartzeko pis-
taiabakarra. Alde horretatik,
ezinbestekoak izan dira Josep
Duhauren eszenografia elemen-
tala, Enaut Castagneten bideoak
—Non filmeko zuzendaria da Xi-
munekin batera-, Manexek zuri-
beltzean margotu duen emaku-
me-aurpegia eta Ximunek txelo
elektrikoan eta gitarran txertatu-
riko pasarte ia subliminalak.
Esandako osagaien artean eraiki
den proposamenak bete-betean
jasoditu, soiltasun handiz gaine-
ra, gure aroan bizi ditugun gu za-
puztuak.

Kultura ¢ 25

Josemilbarretxe
zinemagilea hilda,
60 urterekin

ZINEMA e [barretxe & Co ekoizte-
txea sortu zuen bere senideekin,
eta Sdlo se muere dos veces, Sa-
botage! eta Un mundo casi per-
fectofilmotan gidoilari edota zu-
zendari lanak egin zituen, Este-
ban anaiarekin batera. Igandean
hil zen, Gurutzetako ospitalean,
minbiziak jota. 60 urte zituen.

Zugaza eta Bidarte zuzendariak. Foxu

MILIOI BIMUSEORI

Bizkaiko Foru Aldundiak 7182.000
euro banatuko ditu aurten Bilbooko
Guggenheim museoaren eta Arte
Ederren Museoaren artean. Priba-
tuak, Guggenheimek, jasoko du
diru gehien: 5.515.000 euro.

«Kazetari beterano
batek esan zidan
behin Europako
Batasunak Espainia
onartu bazuen Turkia
ere onartuko zuela. Ez
da halaizan, baina»

OrhanPamuk
Idazlea

‘Loti eder txikia’
obra eskainiko
dute larunbatean

OPERA e Divertimento konpai-
niak Loti eder txikia opera eskai-
niko dularunbatean Bilboko
Campos antzokian, 17:00etan eta
19:00etan. Emanaldia marrazki
bizidunekin eta Getxoko (Biz-
kaia) Lilura eta Algortako (Biz-
kaia) Bihotz Alai abesbatzen jar-
dunarekin osatuko dute.



